
ՆԵՐԱԾՈՒԹՅՈՒՆ 

 

     Ժամանակակից աշխարհում համամոլորակային հիմնախնդիրների առաջացման 

համար կան օբյեկտիվ նախադրյալներ: Դրանք այն հիմնախնդիրներն են, որոնք 

առնչվում են մարդկության կենսական շահերին: Պատահական չէ, որ արդի 

դարաշրջանի համար հաճախ օգտագործվում է «Համամոլորակային 

հիմնախնդիրների դարաշրջան» արտահայտությունը: 

     Համամոլորակային են համարվում այն հիմնախնդիրները, որոնք ընդգրկում են 

ողջ երկրագունդը և մարդկությունը, սպառնում են նրանց ներկային և ապագային, և 

դրանց լուծման համար  պահանջվում է բոլոր ժողովուրդների ու երկրների 

գործողությունների միասնությունը: 

      Մարդկության համար առավել հրատապ համամոլորոկային հիմնախնդիրներից է 

ժողովրդագրական հիմնախնդիրը: 

   Հիմնախնդիրների գերակայության աստիճանը ժամանակի ընթացքում կարող է 

փոփոխվել: Եթե XX դ. երկրորդ կեսին առավել արդիական էր համաշխարհային 

պատերազմի կանխման հիմնախնդիրը, ապա ներկայումս գերակա են 

բնապահպանական և ժողովրդագրական հիմնախնդիրները: 

     Համամոլորակային հիմնախնդիրները սերտորեն փոխկապակցված են և չի կարելի 

լուծել մեկը՝ ուշադրություն չդարձնելով մյուսներին: Համամոլորակային 

հիմնախնդիրների լուծման համար պետք է գործի «Մտածել համամոլորակային, 

գործել տեղային մասշտաբով» սկզբունքը: 

      Ներկայումս աշխարհի բնակչության թիվը աճում է արագ տեմպերով: Աշխարհի 

բնակչության թիվն արդեն անցնում է 7 մլրդ.-ից և  գրեթե մոտեցել է 8 միլիարդին, այն 

յուրաքանչյուր տարի աճում է 80-85 մլն-ով: Բնակչության թվի այդպիսի արագ  աճը 

հայտնի է «Ժողովրդական պայթյուն» անունով:  

      Ո՞րն է ժողովրդական հիմնախնդրի էությունը և ինչու՞ է այն մտահոգում ոչ միայն 

գիտնականներին այլ նաև ամբողջ հասարակությանը:  

     Այդ հիմնախնդրի էությունն այն է, որ բնակչության թվի աճի այսպիսի բարձր 

տեմպերի հետևանքով ավելանում է աղքատությունը,  սովյալների, անտունների ու 

գործազուրկների թիվը, ավելանում է մարդկանց կուտակումը խոշոր քաղքներում, 

մեծանում է ճնշումը շրջակա միջավայրի և առավել ևս՝ բնության վրա,  որի 

հետևանքով վատթարանում է բնական միջավայրի որակը,  ավելանում է աղմուկն ու 

փոշոտվածությունը, նվազում են բնական ռեսուրսների պաշարները, շատանում են 

հիվանդությունները, ընկնում է մարդկանց կյանքի որակըֈ Բնակչության թվի աճի 

նման բարձր տեմպերը համամոլորակային մասշտաբով չեն համապատասխանում 

երկրագնդի տնտեսական, սոցիալական և բնապահպանական պահանջներին: 

 

 

 

 

 

Նկ․  1 

ԺՈՂՈՎՐԴԱԳՐԱԿԱՆ ՀԻՄՆԱԽՆԴԻՐԸ 
 

 

Գիտնականները ժողովրդագրական հիմնախնդիրը համարում են կարևորներից 

մեկը՝ նկատի ունենալով այն հանգամանքը, որ նրա լուծումից է կախված 

համամոլորակային այլ հիմնախնդիրների լուծումը: 

      Մասնագետները կարծում են, որ գոյություն ունեցող վիճակը շտկելու գլխավոր 

միջոցը բնակչության վերարտադրության կարգավորումը և աճի դադարեցումն են: 

Բնակչության վերարտադրության ցուցանիշները տարբեր երկրներում տարբեր են, և, 

ըստ այդ ցուցանիշների, առանձնացնում են առաջին և երկրորդ տիպի երկրներ: 

       Համամոլորակային հիմնախնդիր ծնող «ժողովրդագրական պայթյունը» տեղի է 

ունենում գլխավորապես երկրորդ տիպի վերարտադրություն ունեցող երկրներում: 

Դրանք Ասիայի, Աֆրիկայի ու Լատինական Ամերիկայի զարգացող երկրներն են, 

որոնց տնտեսկան աճը չափազանց դանդաղ է ընթանում: Այդ պատճառով էլ 

ժողովրդի բարեկեցության մակարդակը մնում է ցածր, սրվում են սոցիալական 

հակասությունները, դժվարանում է բնակչությանը պարենով ապահովելը, 

անգրագիտության հաղթահարումը, աճում է գործազրկությունը:, 

հանցագորշությունների աճըֈ Այդ տիպի երկրներին բաժին է ընկնում աշխարհի 

բնակչության տարեկան աճի 90%-ից  ավելին: 

       Այդ երկրների տնտեսական և սոցիալական զարգացումն արագացնելու, դրա 

միջոցով սովյալների ու աղքատների թիվը կրճատելու և բնական միջավայրը 

բարելավելու ջանքերը հաճախ ցանկալի արդյունք չեն տալիս: Բնակչությունը 

շարունակում է ավելի արագ աճել, քան տնտեսությունն ու պարենամթերքի 

արտադրությունը:  

      Հիմնախնդրի լուծման գլխավոր միջոցը մնում է ծնելիության կրճատման միջոցով 

բնական աճի կրճատումը, այլ կերպ ասած՝ ընտանիքի պլանավորումը: Դրան էլ 

ուղղված է այդ երկրների ժողովրդագրական քաղաքականությունը: Այս առումով 

առանձնանում են Չինաստանն ու Հնդաստանը, որտեղ կենտրոնացված է աշխարհի 

բնակչության 1/3-ը: Տարվող համապատասխան քաղքականության շնորհիվ 

բնակչության ընդլայնված վերարտադրության տեմպերը զգալիորեն թուլացել են: 

Չինաստանը, նույնիսկ, հասել է այնպիսի շոշափելի արդյունքի, որ հիմա վարում է 

ժողովրդագրական այլ քաղաքականությունֈ 

       Սակայն զարգացող երկրներում «ժողովրդագրական պայթյունը» դեռևս 

շարունակվում է և իր բացասական ազդեցությունն է թողնում ոչ միայն այդ երկրների, 

այլև համաշխարհային տնտեսության վրա՝ դժվարացնելով պայքարն աղքատության 

և հետամնացության դեմ: 

       Հաճախ «ժողովրդագրական պայթյունը» ուղեկցվում է «քաղաքային պայթյունով», 

որի պատճառով մեծանում է նաև քաղաքային բնակչության արագ աճի էկոլոգիական  

բացասական հետևանքը: 

 

 

 

Նկ․  2 

ԺՈՂՈՎՐԴԱԳՐԱԿԱՆ ՃԳՆԱԺԱՄ 

 

  Բնակչության վերարտադրության  առաջին տիպի երկրներում բնակչության աճը 

շատ փոքր է  կամ ընդհանրապես աճ չկա, այս դեպքում մահացության ցուցանիշները 

1000 մարդու հաշվով  ավելի բարձր են, քան՝ ծնելիությանֈ  Նման դեպքերում 

բնակչության  վերարտադրությունն ընդհանրապես խախտվում է, բնակչության թիվը 

տարեցտարի  կրճատվում է, և տեղի է ունենում ապաբնակեցում (դեպոպուլյացիա): 

Դրա արդյունքում ավելի շատ երկրներում է տարածվում ժողովրդագրական 

ճգնաժամը: Նկատելի է դառնում բնակչության ծերացման և տնտեսությունն 

աշխատանքային ռեսուրսներով ապահովելու հիմնախնդիրը, որը մասամբ լուծվում է 

ներգաղթյալ բնակչության հաշվին: Այն երկրներում, որտեղ առկա է 

ժողովրդագրական  ճգնաժամը, դիտվում է բնակչության ծերացումֈ 

      Ներկայումս ժողովրդագրական ճգնաժամ դիտվում է ոչ միայն 

արևմտաեվրոպական որոշ զարգացած երկրներում (Գերմանիա, Շվեդիա, Դանիա և 

այլն), այլև նախկին սոցիալիստական կամ արևելաեվրոպական գրեթե բոլոր 

երկրներում (Ռուսաստան, Ուկրաինա, Բելառուս, Լեհաստան և այլն): Այդ 

երկրներում բնակչության թվի կրճատումը լուրջ համապետական հիմնախնդիր է: 

Դրա համար մշակում և իրականացնում են հատուկ ժողովրադագրական 

քաղաքականություն: 

 

 

 

 

 

 

 

Նկ․  3 

ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅՈՒՆ 

 

Յուրաքանչյուր  երկիր ձգտում է կարգավորել իր բնակչության աճը, այսինքն՝ վարում 

է հատուկ ժողովրդագրական քաղաքականությունֈ Ժողովրդագրական 

քաղաքականությունը վարչական, տնտեսական, քարոզչական և այլ միջոցառումների 

համակարգ է , որոնց օգնությամբ պետությունն իր համար ցանկալի ուղղությամբ 

ներգործում է բնակչության բնական շարժի վրա, ամենից առաջ՝ ծնելիությանֈ 

Ծնելիության խթանման նպատակով արտոնություններ են նախատեսվում 

բազմազավակ ընտանիքների համար, երեխաներին լրացուցիչ նպաստներ են տալիս 

և այլն: Ընտանիքի պլանավորման ծրագրեր են իրականացնում մի շարք զարգացած 

երկրներ: 

     Ժողովրդագրական հիմնախնդրին դեռևս XIX –դ. սկզբին անդրադարձել է 

անգլիացի տնտեսագետ Թոմաս  Մալթուսը: XVIII- XIX-դդ Արևմտյան Եվրոպայի 

երկրների բնակչության թիվն աճում էր բարձր տեմպերով: Հաշվի առնելով այդ 

հանգամանքը՝ Մալթուսը զարգացրեց մի տեսություն, որը ստացավ «Մալթուսի  

ազգաբնակչության տեսություն» անվանումը: Նրա կարծիքով մարդիկ, ինչպես և 

բոլոր կենդանիները, բազմանում են ավելի արագ, քան թույլ է տալիս առկա պարենի 

քանակը: Երկրագործական արտադրանքը կարող է աճել լավագույն դեպքում 

թվաբանական պրոգրեսիայով, մինչդեռ բնակչության թիվն աճում է երկրաչափական 

պրոգրեսիայով: Դրա հետևանքով երկրագունդը գերբնակեցվում է, խախտվում է 

հավասարակշռությունը պարենային ռեսուրսների և բնակչության թվի միջև, 

մարդկության մի մասը մնում է առանց գոյամիջոցների: Արդյունքում տարածվում է 

սով, աղքատություն, մանաճարակներ, հանցագործություններֈ 

     Որպես գերբնակեցման վերացման գործոններ  Մալթուսը և նրա կողմնակիցները 

նշում էին համաճարակները, պատերազմները, ծնելիության կրճատումը, որոնց 

միջոցով, իբր, վերականգնվում է հավասարակշռությունը, մարդկությունը նորից 

սկսում է աճել մինչև անհավասարակշռության նոր սրումը: 

Նկ․  4   Աշխարհի բնակչության խտությունն ըստ երկրների 

 

 

 

ՆԵՈՄԱԼԹՈՒՍԱԿԱՆՈՒԹՅՈՒՆ 

 Մալթուսականության հետևորդները մեր օրերում նեոմալթուսականության 

ներկայացուցիչներն են: Նրանց կարծիքով երկրագունդն արդեն մոտենում է 

բացարձակ գերբնակեցման սահմանգծին, և մեր մոլորակն ի վիճակի չի լինի 

կերակրելու  ամբողջ բնակչությանը: Ոմանք պնդում են, որ ներկայումս 

մարդկությանը սպառնում է  ոչ այնքան ատոմային, որքան ժողովրդագրական 

ռումբը: 

     Իրականում այդ անհանգստությունը հիմքեր չունի: Գերբնակեցումը ոչ թե 

բացարձակ է, այլ հարաբերական, այսինքն՝ սովը, աղքատությունը առաջացել են ոչ 

այնքան բնակչության չափազանց մեծ թվի, որքան տնտեսության թույլ զարգացման 

հետևանքով: Հիշենք, որ Մալթուսի ժամանակների համեմատ երկրագնդի 

բնակչության թիվը ավելացել է ավելի քան 7 անգամ: Մինչդեռ սոցիալ տնտեսական և 

գիտատեխնիկական առաջադիմության շնորհիվ ներկայումս բնակչությունն ապրում 

է ավելի բարեկեցիկ կյանքով, քան Մալթուսի ժամանակ: 

 

 

ԺՈՂՈՎՐԴԱԳՐԱԿԱՆ ԱՆՑՄԱՆ ՏԵՍՈՒԹՅՈՒՆ 

Այժմ ի հակակշիռ նեոմալթուսականության, գիտական շրջանակներում տարածում է 

գտել ժողովրդագրական անցման  տեսությունը: Այդ տեսության համաձայն՝ 

ծնելիության և մահացության մակարդակը կարգավորվում է ոչ միայն 

կենսաբանական օրենքներով, այլև սոցիալական պայմաններով, որոնք իրենց հերթին 

կախված են տնտեսկան և մշակութային զարգացման մակարդակից: 

Ժողովրդագրական անցումը ծնելիության, մահացության և բնական աճի 

հաջորդական փոփոխությունների գործընթաց է, որը պայմանավորված է երկրի 

սոցիալ-տնտեսական զարգացումով:  

    Ժողովրդագրական անցման տեսության կողմնակիցները ելնում են այն փաստից, 

որ բնակչության վերարտադրության երկրորդ տիպի երկրներում, հետևապես և 

ամբողջ աշխարհում սոցիալ-տնտեսական առաջընթաց է տեղի ունենում, 

«ժողովրդագրական պայթյունն» արդեն անցել է իր բարձրակետը և սկսում է մարել: 

Եթե 1960 –ական թվականներին աշխարհի բնակչության տարեկան աճը կազմում էր 

2%, ապա 80-ականներին իջավ 1,6%-ի: Այժմ այն կազմում է 1,2%, իսկ մոտակա 

ժամանակներում կիջնի 1%-ից: Տեսության կողմնակիցների գիտական 

կանխատեսումներով XXI և XXII դարերի սահմանգլխին աշխարհի բնակչության 

թիվը կկայունանա և մոտավորապես կլինի 10-12 մլրդ: Բնակչության ծնելիության և 

մահացության ցուցանիշները կհավասարվեն, այսինքն կդադարեն ընդլայնված 

վերարտադրությունը և բնակչության աճը: Ընդ որում բնակչության թվի 

կայունացումը երկրագնդի տարբեր մասերում կկատարվի ոչ միաժամանակ: Այն 

կսկսվի XXIդ կեսերին Եվրոպայից, ապա կտարածվի մյուս աշխարհամասերում: 

Կայունացումը տեղի կունենա բնական եղանակով՝ մարդկանց կյանքի սոցիալական 

և տնտեսական պայմանների բարելավման, նրանց գիտակցության աճի միջոցով: 

Միայն երկրների տնտեսական և սոցիալ-մշակութային առաջադիմության 

պայմաններում է հնարավոր լուծել ժողովրդագրական համամոլորակային 

հիմնախնդիրը: 

        Ժողովրդագրական հիմնախնդիրը վերաբերվում է աշխարհի բոլոր երկրներին, 

քանի որ բնակչության արագ աճի հետևանքով մի շարք այլ հիմնախնդիրներ՝ 

պարենային, ռեսուրսային, բնապահպանական  և այլն, դրսևորվում են ոչ միայն 

առանձին երկրներում, այլև ամբողջ երկրագնդում: Այդ պատճառով էլ 

ժողովրդագրական հիմնախնդիրն ունի համամոլորակային բնույթ: 

Ժողովրդագրական համամոլորակային հիմնախնդրի և դրա լուծման ուղիների 

վերաբերյալ հիմնահարցերը  քննարկվել են 1984թ. Մեխիկոյում, 1994թ. Կահիրեում, 

ավելի ուշ ՄԱԿ-ի կողմից հրավիրված ազգաբնակչության հարցերով այլ 

համաշխարհային խորհրդաժողովներում: 

 

ԱՇԽԱՐՀԻ ԽՈՇՈՐԱԳՈՒՅՆ ԵՐԿՐՆԵՐՆԵՐՆ ԸՍՏ 

 ԲՆԱԿՉՈՒԹՅԱՆ ԹՎԻ 2050թ. 

ԸՍՏ ԿԱՆԽԱՏԵՍՈՒՄՆԵՐԻ 

հհ Երկիրը Բնակչությանթիվը 

(մլրդ. մարդ) 

1. Հնդկաստան 1614 

2. Չինաստան 1417 

3. ԱՄՆ 404 

4. Պակիստան 335 

5. Ինդոնեզիա 290 

6. Նիգերիա 289 

7. Բանգլադեշ 223 

8. Բրազիլիա 219 

9. Եթովպիա 174 

10. Կոնգո 148 

Աղյուսակ 1 

ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅՈՒՆԸ ՌՈՒՍԱՍՏԱՆՈՒՄ 

Ժողովրդագրական հիմնախնդիրների լուծման համար ամենաբարձր մակարդակով 

հստակ քաղաքականություն մշակվեց Ռուսաստանում: 2001թ. առաջադրանքներ 

դրվեցին Ռուսաստանի ժողովրդագրական իրավիճակի բարելավման ուղղությամբ, 

նշվեցին դրանց իրագործման մեխանիզմները: Այս առիթով Ռուսաստանն իրոք 

անհանգստանալու հիմքեր ուներ: Տարեկան կտրվածքով բնական աճը բացասական 

էր 600 հազար մարդով և նման շարունակության պարագայում, ըստ ՄԱԿ-ի 

ժողովրդագրական  քաղաքականության մասնագետների, 2025թ. նրա բնակչության 

թիվը կկազմեր 130մլն., իսկ 2050թ.՝ 110մլն. մարդ, որը Ռուսաստանի նման երկրի 

համար պարզապես կործանում է: Ուստի, ինչպես վկայում են վիճակագրական 

փաստերը, ազգային ծրագրի շրջանակներում ընդգրկված ժողովրդագրական 

իրավիճակի բարելավմանն ուղղված քայլերից ելնելով՝ յուրաքանչյուր երկրորդ 

երեխայի պարագայում 400 հազար ռուբլու հատկացումը տվել է իր առաջին դրական 

արդյունքները: Արդեն իսկ 5 մլն. Ռուս ընտանիք օգտվել է մայրական կապիտալի 

տրամադրած միջոցներից: 

Նկ․  5   ՌԴ բնական աճի ցուցանիշներն ըստ վարչաքաղաքական միավորների 

2012թ. սկսած Ռուսաստանում ծնունդները սկսել են գերազանցել մահերին, և բնական 

աճի ցուցանիշը դրական է: Բացի այս առաջին իսկ երեխայի ծնվելու պարագայում 

Ռուսաստանի կառավարությունը յուրաքանչյուր երեխայի համար ամսական 170 

դոլարին համարժեք գումար է հատկացնում: 

 

 

 

 

 

Աղյուսակ 2 ․  Հ այ աստան ի  մ շ տական  բ ն ակ չ ո ւ թ յ ան  թվ աք ան ակ ը  2022 թ․  

հ ո ւ ն վ ար ի  1-ի  դ ր ո ւ թ յ ամ բ  

ԵԶՐԱԿԱՑՈՒԹՅՈՒՆ 

ՀԱՅԱՍՏԱՆԻ ԺՈՂՈՎՐԴԱԳՐԱԿԱՆ ՔԱՂԱՔԱԿԱՆՈՒԹՅՈՒՆԸ 

ԺՈՂՈՎՐԴԱԳՐԱԿԱՆ ՀԻՄՆԱԽՆԴՐԻ ՀԱՄԱՏԵՔՍՏՈՒՄ 

Ժամանակակից աշխարհի և ՀՀ ժողովրդագրական պատկերները խիստ տարբեր ենֈ 

Եթե աշխարհին սպառնում է բնակչության արագ աճի տեմպերը կամ՝  

<<ժողովրդագրական պայթյունը>>,  ապա Հայաստանում բոլորովին հակառակ 

պատկերն էֈ ՀՀ ժամանակակից ժողովրդագրական իրավիճակը համարվում է 

անհանգստացնող և լարվածֈ Երկրում ի շնորհիվ ինտենսիվ արտագաղթի 

բնակչության թիվը տարեցտարի կրճատվում է, չնայած բնական աճի դրական 

տեմպերինֈ Հետևաբար անհրաժեշտ է ճկուն ժողովրդագրական քաղաքականություն 

վարելֈ Հայաստանի Հանրապետությունում ևս շրջանառության մեջ է դրվել 

ժողովրդագրական իրավիճակի բարելավման ծրագիրը, որով 1մլն. դրամ է 

նախատեսված յուրաքանչյուր երրորդ երեխայի համար, ինչպես նաև 

ծննդաբերության ժամանակ տրամադրվում է սերտիֆիկատ:  2016-2018թթ  

ժողովրդագրական իրավիճակի բարելավման  քաղաքականության մեջ է ընդգրկված 

նաև երիտասարդ նորակազմ ընտանիքներին մատչելի բնակարաններով 

ապահովելու միջնաժամկետ ծրագիրը: 

    Սակայն ընդունված հայեցակարգերը բավարար արդյունք չեն ապահովում, իսկ 

կյանքը ցույց է տալիս, որ հստակ ժողովրդագրական քաղաքականության 

բացակայությունը կարող է խիստ բացասական հետևանքներ ունենալ Հայաստանի 

նման փոքր երկրի համար, որը գտնվում է անկայուն աշխարհաքաղաքական գոտում, 

ունի ներքին և արտաքին բազմաթիվ լուրջ մարտահրավերներ: Իսկ սրա արդյունքում 

Հայաստանում արձանագրվում է այն իրողությունը, որ մեր երկիրը կարող է դասվել 

վերարտադրողականության տեսանկյունից անկարողունակ երկրների շարքում, որը 

կարող է սպառնալ ազգային անվտանգությանը: 

      Մի խոսքով՝  հիմնվելով համամոլորակային հիմնախնդիրներին լուծումներ 

գտնող երկրների փորձի վրա, խելամիտ օգտագործելով հնարավորությունները, 

պետք է միավորվել համաշխարհային հասարակության հետ ու քայլ առ քայլ 

մոտենալ այն կետին, որտեղ մոլորակի ու մարդկանց շահերը համընկնում են: 

       Այլապես «ժողովրդագրական պայթյունը» վերարտադրության  երկրորդ տիպի 

երկրներում և «դեպոպուլյացիան» առաջին տիպի երկրներում կհանգեցնեն մեծագույն 

աղետի: 

Նկ․  6 Տ ե ս արան  Եր ևան ի ց  

 

 

ԳՐԱԿԱՆՈՒԹՅԱՆ ՑԱՆԿ 

Գ. Ավագյան, Ռ. Մարգարյան – Աշխարհագրություն 7 

Մ. Մանասեյան, Ա. Հովսեփյան – Աշխարհագրություն 12 

Համացանց․  Դավիթ Գրիգորյանի բլոգ 

С. Капица – Мировой демографический кризис 

Համացանց․  ն կ ար ն ե ր , աղ յ ո ւ ս ակ ն ե ր  

 


